
KUALA LUMPUR, 5 Julai (Bernama) -- Isteri Presiden Republik Czech, Livia Klausova, 

meluangkan masa lebih sejam melawat Kompleks Kraf Kuala Lumpur di sini, pada Khamis. 

 

Ketibaan Klausova dan rombongannya disambut Timbalan Ketua Pengarah Perbadanan 

Kemajuan Kraftangan Malaysia Ramli Mohd Nor dan mendengar taklimat yang disampaikan 

oleh Pengarah Bahagian Komunikasi Korporatnya, Misroni Sulaiman. 

 

Klausova mencuba bakat melukis batik, meninjau pusat tekstil dan cenderamata dan 

melawat butik kraf Karyaneka yang mempamerkan produk mengkuang, tembikar dan 

barangan perak. 

 

Sebelum itu, Klausova melawat Pusat Permatapintar Negara di Universiti Kebangsaan 

Malaysia di Bangi di luar Kuala Lumpur. 

 

Presiden Vaclav Klaus dan isteri tiba pada Rabu untuk lawatan negara lima hari ke Malaysia. 

 
-- BERNAMA 

